Աղմուկը դպրոցի գրադարանում

Վերջին ամսվա ընթացքում դուք և մի քանի աշակերտներ նկատել եք, որ դպրոցի գրադարանը շատ աղմկոտ է դարձել թե՛ ընդմիջումների, թե՛ դասաժամերի ընթացքում։ Որոշ աշակերտներ օգտագործում են գրադարանը քննությունների համար պատրաստվելու կամ տնային հանձնարարությունները կատարելու համար։ Բայց վերջերս նրանք չեն կարողանում կենտրոնանալ և աշխատել գրադարանում, քանի որ միջին դասարանի աշակերտներից շատերը գալիս են գրադարան զրուցելու, երաժշտություն լսելու կամ հեռախոսով խաղեր խաղալու համար։
Դուք և ձեր դասընկերները փորձել եք խնդրել մյուսներին, որ ավելի լուռ լինեն, բայց որևէ արդյունքի չեք հասել։ Գրադարանավարն էլ հաճախ զբաղված է կամ տեղում չի լինում և չի հասցնում բոլորին վերահսկել։ 
Այժմ դուք միասին ցանկանում եք նամակ գրել ուսուցիչներին կամ դպրոցի ղեկավարությանը՝ խնդրելով լուծում գտնել; գուցե սահմանել «լռության ժամեր», կամ առանձնացնել այլ տարածք խմբային աշխատանքի համար։

Ձեր նամակի նպատակն է՝ հստակ ներկայացնել խնդիրը, առաջարկել մի քանի գաղափար և խնդրել օգնություն, որպեսզի գրադարանը կրկին դառնա ուսման համար հարմար և հանգիստ վայր։
Հիշեք, որ ձեր նամակը պետք է համապատասխանի գրավոր հաղորդակցման հատկանիշներին, այսինքն՝ այն պետք է լինի Համապարփակ, Ճշգրիտ, Պատշաճ հնչերանգ/տրամադրություն ունենա, Հստակ ձևակերպված լինի։

